
ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը
[bookmark: _Hlk105593228][bookmark: _Hlk105675761]«ԵԱՏՄ անդամ չհանդիսացող պետությունների անվավոր տրանսպորտային միջոցներ արտադրողների պաշտոնական ներկայացուցիչների կողմից Հայաստանի Հանրապետություն ներմուծվող (ներմուծված), Հայաստանի Հանրապետությունում արտադրված, շրջանառության մեջ դրվող անվավոր տրանսպորտային միջոցներին ներկայացվող պահանջները և դրանց համապատասխանության գնահատման կանոնները, անվավոր տրանսպորտային միջոցի տիպի գնահատման, ամրաշրջանակի տիպի գնահատման և եզակի տրանսպորտային միջոցի գնահատման մասին եզրակացությունների ձևերը հաստատելու մասին» Հայաստանի Հանրապետության կառավարության որոշման ընդունման անհրաժեշտությունը պայմանավորված է ԵՏՀ խորհրդի 2022 թվականի օգոստոսի 19-ի N120 որոշմամբ սահմանված կարգավորումը և ընթացակարգերը ազգային մակարդակով ապահովելու անհրաժեշտությամբ։

2. Կարգավորման հարաբերությունների ներկա վիճակը և առկա խնդիրները. 
Սույն կառավարության որոշման ընդունումը պայմանավորված է ԵՏՀ խորհրդի 2022 թվականի օգոստոսի 19-ի N 120 որոշմամբ սահմանված կարգավորումը և համապատասխանության գնահատման ընթացակարգերը ազգային մակարդակով ապահովելու անհրաժեշտությամբ, մասնավորապես, ԵԱՏՄ անդամ չհանդիսացող պետությունների անվավոր տրանսպորտային միջոցներ արտադրողների պաշտոնական ներկայացուցիչների կողմից ՀՀ ներմուծվող (ներմուծված), ՀՀ-ում արտադրված, շրջանառության մեջ դրվող անվավոր տրանսպորտային միջոցներին ներկայացվող պահանջների և դրանց համապատասխանության գնահատման կանոնների, անվավոր տրանսպորտային միջոցի տիպի գնահատման, ամրաշրջանակի տիպի գնահատման և եզակի տրանսպորտային միջոցի գնահատման մասին եզրակացությունների ձևերի հաստատմամբ, ինչպես նաև ԵՏՀ Խորհրդի 2022 թվականի ապրիլի 5-ի N 45 որոշման շրջանակներում ՌԴ-ից ՀՀ տրանսպորտային միջոցների ներմուծման և ՀՀ տարածքում շրջանառության հնարավորության ապահովմամբ։
Խնդիրն առաջացել է ՌԴ նկատմամբ սահմանված պատժամիջոցների կիրառման արդյունքում, մասնավորապես, ԵԱՏՄ «Անվավոր տրանսպորտային միջոցների անվտանգության մասին» ՄՄ ՏԿ 018/2011 տեխնիկական կանոնակարգի շրջանակներում նախկինում թույլատրվում էր միայն ՌԴ ներկայացուցիչներին հանդես գալ որպես հայտատու, իսկ օտարերկրյա արտադրողները պատժամիջոցների կիրառման արդյունքում հրաժարվում էին ՌԴ հետ համագործակցությունից։ Ներկայումս, այդ հարցի կարգավորման համար կատարվել է փոփոխություն՝ թույլատրելով բացի ՌԴ ներկայացուցիչներից կանոնակարգի շրջանակներում որպես հայտատու հանդես գալ նաև ԵԱՏՄ այլ անդամ պետությունների ներկայացուցիչներին։ Սա նշանակում է, որ գործընթացի ամբողջ ծավալով ապահովումը պահանջելու է նոր համապատասխանության գնահատման փաստաթղթի ստացում (տվյալ դեպքում՝ անվավոր տրանսպորտային միջոցի տիպի նոր հաստատում՝ նոր ОТТС), ինչը ժամանակատար, բարդ և ծախսատար գործընթաց է։ 
Բացի այդ, ԵՏՀ խորհրդի 2022 թվականի օգոստոսի 19-ի N 120, ԵՏՀ Խորհրդի 2022 թվականի ապրիլի 5-ի N 45 որոշումների համաձայն և տվյալ որոշումների համապատասխան՝ ԵԱՏՄ-ում արտադրված կամ երրորդ երկրից ներմուծված անվավոր տրանսպորտային միջոցների իրացումը պետք է ապահովվի բացառապես տվյալ անդամ պետության տարածքում: 

3․ Առկա խնդիրների առաջարկվող լուծումները. 
Առկա խնդիրների լուծման համար անհրաժեշտ է «ԵԱՏՄ անդամ չհանդիսացող պետությունների անվավոր տրանսպորտային միջոցներ արտադրողների պաշտոնական ներկայացուցիչների կողմից Հայաստանի Հանրապետություն ներմուծվող (ներմուծված), Հայաստանի Հանրապետությունում արտադրված, շրջանառության մեջ դրվող անվավոր տրանսպորտային միջոցներին ներկայացվող պահանջները և դրանց համապատասխանության գնահատման կանոնները, անվավոր տրանսպորտային միջոցի տիպի գնահատման, ամրաշրջանակի տիպի գնահատման և եզակի տրանսպորտային միջոցի գնահատման մասին եզրակացությունների ձևերը հաստատելու մասին» որոշման ընդունումը: Որպես ներկայացված խնդիրների իրավական լուծում նախատեսվել է՝
1․ ԵՏՀ խորհրդի 2022 թվականի օգոստոսի 19-ի N 120 որոշմամբ թույլատրվել է ժամանակավորապես՝ մինչև 2023 թվականի փետրվարի 1-ը (ներկա փուլում բանակցվում է ժամկետը ևս 1 տարով երկարաձգելը) ԵԱՏՄ անդամ չհանդիսացող պետությունների անվավոր տրանսպորտային միջոցներ արտադրողների պաշտոնական ներկայացուցիչների կողմից ներմուծել այնպիսի տրանսպորտային միջոցներ, որոնք համապատասխանում են ԵԱՏՄ տեխնիկական կանոնակարգով սահմանված պահանջներին, բացառությամբ համապատասխանության գնահատման ընթացակարգերի, որը նախատեսվում է սահմանել սույն նախագծով՝ ազգային օրենսդրությամբ։ 
Նախագծի ընդունման արդյունքում՝ համաձայն սույն իրավական կարգավորման՝ պարզեցված ընթացակարգով և ավելի կարճ ժամանակահատվածում, ֆինանսական ծախսերի կրճատմամբ ՀՀ-ում հավատարմագրված համապատասխանության գնահատման մարմնի կողմից կտրվի եզրակացություն, ինչը որպես համապատասխանության գնահատման փաստաթուղթ կներառվի ազգային ռեեստրում։ 
[bookmark: _Hlk112442331]2․ Բացի նշված իրավական լուծումը, հիմք ընդունելով ԵՏՀ Խորհրդի 2022 թվականի ապրիլի 5-ի N 45 որոշման կարգավորումները, Նախագծի 6-րդ կետով նախատեսվել է դրույթ, որի համաձայն սույն որոշման ընդունումը հնարավորություն կընձեռնի Ռուսաստանի Դաշնությունից՝ ՌԴ ազգային օրենսդրությամբ սահմանված պահանջներին  համապատասխան արտադրված տրանսպորտային միջոցները ներմուծել և շրջանառել ՀՀ տարածքում։

4․Կարգավորման առարկան. 
[bookmark: _Hlk112694582]Նախագծի կարգավորման առարկան՝ ԵԱՏՄ անդամ չհանդիսացող պետությունների անվավոր տրանսպորտային միջոցներ արտադրողների պաշտոնական ներկայացուցիչների կողմից անվավոր տրանսպորտային միջոցների ՀՀ ներմուծման ժամանակ, ինչպես նաև Հայաստանի Հանրապետությունում արտադրված տրանսպորտային միջոցների համար ավելի պարզեցված համապատասխանության գնահատման ընթացակարգի սահմանումն է:

5․ Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է ՀՀ էկոնոմիկայի նախարարության կողմից: 

6․ Այլ տեղեկություններ․
«ԵԱՏՄ անդամ չհանդիսացող պետությունների անվավոր տրանսպորտային միջոցներ արտադրողների պաշտոնական ներկայացուցիչների կողմից Հայաստանի Հանրապետություն ներմուծվող (ներմուծված), Հայաստանի Հանրապետությունում արտադրված, շրջանառության մեջ դրվող անվավոր տրանսպորտային միջոցներին ներկայացվող պահանջները և դրանց համապատասխանության գնահատման կանոնները, անվավոր տրանսպորտային միջոցի տիպի գնահատման, ամրաշրջանակի տիպի գնահատման և եզակի տրանսպորտային միջոցի գնահատման մասին եզրակացությունների ձևերը հաստատելու մասին» Հայաստանի Հանրապետության կառավարության որոշման նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում:
Նախագծի վերաբերյալ հասարակությանն իրազեկումն իրականացվում է իրավական ակտերի նախագծերի հրապարակման միասնական կայքում` հետևյալ հղումով e-draft.am  տեղադրելու միջոցով։

7․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Ներկայացվող նախագիծը չի բխում համապատասխան ռազմավարական փաստաթղթերից։




